
1. formannafundur HSV starfsárið 2021-2022, miðvikudaginn 8. september 2021. Haldinn í Vestrahúsinu.

Mætt voru: Baldur Ingi Jónasson HSV, Þórir Guðmundsson Vestri/karfa, Svava Rán Valgeirsdóttir Stefnir, Tinna Hrund Hlynsdóttir Vestri/fótbolti, Díana Jóhannsdóttir SFÍ, Sólrún Geirsdóttir aðalstjórn Vestra, Finnur Magnússon Kubba, Sigurður Hreinsson Vestri/blak,  Sigurður A. Jónsson Vestri/hjólreiðar, Steinunn Einarsdóttir Grettir, Svavar Þór Guðmundsson Vestri/fótbolti, Hafdís Gunnarsdóttir sviðsstjóri skóla- og tómstundasviðs, Dagný Finnbjörnsdóttir framkvæmdastjóri HSV sem ritar fundargerð.

Dagskrá:

1. Hvað get ég gert? Ofbeldi og íþróttahreyfingin.

Baldur Ingi Jónasson fer yfir bréf sem HSV sendi frá sér til íþróttafélaga innan HSV, en með bréfinu vill HSV taka þátt í þeirri umræðu sem hefur verið hávær í samfélaginu okkar síðustu vikur. ÍSÍ, UMFÍ, mennta og menningarmálaráðherra hafa meðal annars sent ákall frá sér, en megin ástæðan er til skýra ferlið sem fer í gang ef ofbeldi kemur upp og er lögð mikil áhersla á að slík mál séu leyst annarstaðar en inn í félögunum sjálfum. Æskulýðsvettvangur aðstoðar félög við úrvinnslu og verkferlið komið upp einhver mál.
Umræður voru jákvæðar og þeir sem mættir voru á fundinn almennt ánægðir með að fá samantekt frá okkur og upplýsingar hver hægt sé að leita. Spurt var út í sakavottorð og hvernig HSV beiti sér í því að því sé fylgt eftir, en HSV leggur áherslu á að þjálfarar séu með hreint sakavottorð. Það er á ábyrgð deildanna sem ráða til sín þjálfara að óska eftir sakavottorði. 

2. Uppbyggingasamningar og verkferli í kringum þá.

Dagný Finnbjörnsdóttir fer yfir drög að uppbyggingaráætlun sem hún hefur verið að vinna að síðustu vikur, en sú áætlun verður lögð fyrir íþrótta- og tómstundaráð í næstu viku, farið var yfir mikilvægi þess að fylgja áætluninni vel eftir og að Ísafjarðarbær geri uppbygginga-samninga við félög í samræmi við þarfir félaganna.  
Díana Jóhannsdóttir spyr um verkferlið við gerð uppbyggingaáætlunar, Dagný svarar eftir bestu getu, en þetta ferli hefur verið skammarlega langt, fyrst sótt eftir þarfagreiningu frá félögum 2019 og lítið gerst í uppbyggingamálum fyrir íþróttahreyfinguna í kjölfar þess, Dagný nefndi að vegna þess hafi verið lögð rík áhersla á að drög að uppbyggingaáætlun yrði tilbúin áður en vinna við fjárhagsáætlun yrði kláruð. 
Til umræðu var einnig að viðhald hafi verið ábótavant og því séu deildir og félög að setja almennt viðhald íþróttamannvirkja inn í uppbyggingasamninga

3.           Samskipti Ísafjarðarbæjar og Íþróttahreyfingarinnar. Hafdís Gunnarsdóttir sviðstjóri íþrótta- og tómstundasviðs Ísafjarðarbæjar. 

Hafdís Gunnarsdóttir fór yfir verkferli er snýr að samskiptum milli íþróttahreyfingarinnar/ félaganna, HSV og Ísafjarðarbæjar. HSV fær beiðnir sem eru áframsendar til Ísafjarðarbæjar, en framkvæmdastjóri og stjórn HSV taka ákvörðun um hvort beiðni sé tekin fyrir á stjórnarfundi eða fari beint til Ísafjarðarbæjar. 
Mikilvægt er að þetta verkferli sé á hreinu og æskilegast að allir virði það. Að senda beint á íþrótta- og tómstundanefnd, Hafdísi eða Ísafjarðarbæ lengir frekar úrvinnslu beiðninnar heldur en að flýta henni. Hafdís segist t.d. senda til baka á HSV ef beiðnin hefur ekki komið við þar, svo það er alltaf skref aftur á bak. 
Hafdís talaði líka um mikilvægi þess að félögin sendi inn beiðni um fjármagn að vori, því fjárhagsáætlun er unnin að hausti.
Díana Jóhannsdóttir frá SFÍ ræðir einnig hvort að ekki væri betra að vinna uppbyggingaáætlun að vori, þá séu flest félög í fullri starfsemi og hafa betri yfirsýn yfir þarfir félaganna, einnig er þá svigrúm til að koma með tillögu af verkefnum áður en fjárhagsáætlun er unnin. 
Hafdís vék af fundi eftir að hún hafði farið yfir verkferli. 

5.           Styrkir sem eru opnir til umsóknar.

Dagný minnir á styrki sem eru opnir til umsóknar, það eru meðal annars Rannís og UMFÍ, en allar deildir ættu að vera búnar að fá upplýsingar. HSV hvetur félögin til að skoða vel þá styrki sem eru í boði, með styrkjum er hægt að byggja upp og þróa deildirnar enn frekar. Dagný sagði einnig frá því að frá og með morgundeginum, 9. september, yrði opnað fyrir umsóknir í 3x sjóðinn og þjálfarasjóð HSV.  

6.           Námskeið með Bjarna Fritz

HSV er búið að bóka Bjarna Fritz vestur 16. september. Dagný nefndi það sérstaklega á fundinum að mikilvægt væri að félögin auglýstu hjá sínum iðkendum og hefðu þetta jafnvel sem part af æfingu.
Tinna Hrund Hlynsdóttir nefndi einnig að sniðugt væri ef félög og deildir væru með fyrirlesara á svæðinu sem gæti höfðað til fleiri, að þau auglýstu víðar og myndu hvetja önnur félög til að mæta. Skynsamlegt sé að hjálpast að og samnýta fyrirlesara, fremur en að margar deildir kaupi sama fyrirlesarann.

7.              Önnur mál

Dagný nefndi það að mikilvægt sé að framkvæmdastjóri fái upplýsingar um nýja formenn, ný tölvupóstföng eða símanúmer. Óskaði einnig eftir því að fá svör við tölvupóstum séu þeir þess eðlis. 

Steinunn Einarsdóttir spyr hvort sé hægt að finna einhvern flöt á því hvernig krakkar frá Flateyri geti sótt æfingar á Ísafjörð, hún veltir fyrir sér hvort Grettir mætti t.d. borga einum einstakling í að skutlast með krakkana, en strætóferðir á milli skarast á við skóla og æfingatíma. Skíðafélagið hefur skoðað samskonar lausn og komst að þeirri niðurstöðu að það mætti ekki. 

